
ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ ᑭᐅᕗᖅ ᖃᐅᔨᓴᖅᑎᕐᔪᐊᑉ ᐅᖃᐅᓯᖏᓐᓄᑦ 

ᐋᓐᓂᐊᕕᖕᒥ ᐱᔨᑦᑎᕋᕈᑕᐅᕙᒃᑐᓂᒃ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 7, 2017) – ᐅᓪᓗᒥ ᖃᐅᔨᓴᖅᑎᕐᔪᐊᖅ ᑲᓇᑕᒥ ᓴᖅᑭᑦᑎᖅᑲᐅᕗᖅ ᐅᓂᒃᑳᒥᒃ ᐋᓐᓂᐊᕕᖕᒥ 

ᐱᔨᑦᑎᕋᕈᑕᐅᕙᒃᑐᓂᒃ ᓄᓇᕗᒻᒥ ᒪᓕᒐᓕᐅᕐᕕᖕᒥᐅᓄᑦ. ᒪᓕᒐᓕᐅᖅᑎ ᔪᐊᔾᔨ ᕼᐃᒃᔅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, 

ᑲᑎᖃᑎᖃᖅᑲᐅᕗᖅ ᖃᐅᔨᓴᖅᑎᕐᔪᐊᕐᒥ ᐅᓪᓛᒃᑲᓐᓂ ᕿᒥᕐᕈᑎᓪᓗᒍ ᐅᓂᒃᑳᒥᒃ.  

“ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒡᒐᖅᑐᖅᖢᒋᑦ, ᖁᔭᒋᕙᕋ ᖃᐅᔨᓴᖅᑎᕐᔪᐊᖅ ᑐᑭᓯᔭᖏᓐᓂᒃ ᐊᑐᓕᖁᔭᖏᓐᓂᒡᓗ 

ᐱᐅᓯᒋᐊᖅᑕᐅᖁᔨᓪᓗᓂ ᐋᓐᓂᐊᕕᖕᒥ ᐱᔨᑦᑎᕋᕈᑕᐅᓲᓂᒃ ᑕᒫᓂ ᓄᓇᑦᑎᓐᓂ,” ᒥᓂᔅᑕ ᕼᐃᒃᔅ ᐅᖃᖅᑲᐅᕗᖅ. “ᓄᓇᕗᑦ ᒐᕙᒪᖓ 

ᐱᓕᕆᐊᒃᓴᖃᕐᒪᑕ ᐊᑐᐃᓐᓇᐅᑎᑦᑎᓂᕐᒥᒃ ᐱᐅᔪᓂᒃ ᐋᓐᓂᐊᕕᖕᒥ ᐱᔨᑦᑎᕋᐅᑎᓂᒃ. ᑖᓐᓇ ᐅᓂᒃᑳᖅ ᓴᙱᒃᑎᒋᐊᕈᑕᐅᕗᖅ 

ᐱᓕᕆᐊᓂᒃ ᑐᕌᒐᒃᓴᓂᒡᓗ ᐱᓕᕆᐊᖑᖃᑦᑕᖅᑐᓂᒃ ᐱᐅᓯᒋᐊᕈᑎᒃᓴᓂᒃ ᐋᓐᓂᐊᕕᖕᒥ ᐱᓕᕆᐊᖑᖃᑦᑕᖅᑐᓂᒃ 

ᐱᔨᑦᑎᕋᕈᑕᐅᖃᑦᑕᖅᑐᓂᒡᓗ ᓄᓇᕗᒻᒥ.”  

ᖃᐅᔨᓴᖅᑎᕐᔪᐊᖅ ᑐᓴᖅᑎᑦᑎᖅᑲᐅᕗᖅ ᖃᐅᔨᓴᕐᓂᐊᕐᓂᕋᖅᖢᓂ ᐋᓐᓂᐊᕕᖕᒥ ᐱᔨᑦᑎᕋᕈᑕᐅᖃᑦᑕᓚᐅᖅᑐᓂᒃ ᓄᓇᕗᒻᒥ 

2015−ᖑᑎᓪᓗᒍ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᑎᓕᐅᖅᑕᐅᓚᐅᖅᐳᑦ ᐃᓚᐅᖁᔭᐅᓪᓗᑎᒃ ᑐᙵᓇᕐᓗᑎᒡᓗ 

ᓱᓕᓗᑎᒡᓗ ᐅᖃᓪᓚᖃᑎᖃᑲᑕᖁᓪᓗᒋᑦ ᖃᐅᔨᓴᖅᑎᕐᔪᐊᕐᒥ. ᑕᐃᒪᐃᓐᓂᖓᓄᑦ, ᖃᔅᓯᑲᓪᓚᑦ ᐅᓂᒃᑳᒥ ᐊᑐᓕᖁᔭᐅᔪᑦ 

ᑲᒪᓇᓚᐅᙱᓚᑦ. ᐃᒪᓐᓇᐅᓚᐅᖅᐳᕐᓕ, ᖃᓄᐃᓕᐅᕐᓂᕈᓘᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑦᑕᖅᓯᒫᓂᒃᐳᑦ 

ᐱᒋᐊᖅᑎᑕᐅᔪᓂᒃ ᓴᖅᑭᑦᑎᓇᓱᒃᖢᑎᒃ ᐊᒃᓱᕈᕈᑕᐅᓲᓂᒃ ᐅᖃᐅᓯᐅᔪᓂᒃ ᖃᐅᔨᓴᖅᑎᕐᔪᐊᕐᒧᑦ.  

### 

ᑐᓴᐅᒪᔪᓕᕆᔨᒃᑯᓐᓄᑦ ᖃᐅᔨᒋᐊᕐᕕᒃᓴᖅ: 

ᕌᓐ ᐅᐊᓯᖕᒃ  

ᑐᓴᐅᒪᑎᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

